  Тақырыбы: «Тәуелсіз Қазақстанның жас ұландары»
Мақсаты: Еліміздің тарихы туралы  түсінік беру, өз Отанын сүюге,                  

                   халқымыздың әдет-ғұрып, салт –дәстүрін сақтап,  әрі қарай 

                   жалғастыруға тәрбиелеу, туған еліне, жеріне деген 

                   сүйіспеншілігін  арттыру, Қазақстанды  өркендетуге  білімді 

                   адамдар керек  екенін  түсіндіру.

Құрал- жабдықтар, көрнекіліктер: «ҚР-ның Тәуелсіздігіне 20жыл» көрнекілігі, «Бәйтерек» символы, «Киелі ағаш» үлгісі, «Бейбітшілік символы- көгершіндер», түрлі тісті шарлар, от шашу құралы, Тәуелсіздіктің 20 жылдығына арналған көрме (Қайрат Рысқұлбеков, Ләзат Асанова, Ербол Сыпатаев, Сабира Мұхамедиярова т.б суреттері). 
                  Ж о с п а р:

I. Проблемалық ахуал

II. Кіріспе сөз

III. Мәселені ашу

IV. Қорытынды

                      М е р е к е л і к     ш а р а н ы ң     б а р ы с ы

I. Оқушыларды салтанатты түрде саппен залға кіргізу. Топ басшысының әскери жетекшіге рапорт беруі. ҚР-ның Мемлекттік Әнұраның орындалуы.
II. 3 «Б»; 4 «Б» сынып жетекшілерінің сөзі.
1. Туқсанбаева Г.Т
 Құрметті халайық! Бүгінгі мерекелік кешімізге хош келдіңіздер! Тәуелсіздігімізді тәу етіп, егемендігімізді ту етіп желбіреткелі бері биыл міне 20 жыл болыпты.Осыдан ширек ғасыр жыл бұрын елім, жерім деп жанын пида еткен еліміздің қаншама өрімдей жастарын, атап айтқанда: Қайрат Рысқұлбеков, Ләзат асанова, Ербол Сыпытав, сабира Мұхамеддиярова т.б да көптеген өрімдей қыздарымыз бен жігіттеріміз тәуелсіздік жолында өз жандарын құрбан етті. Осы  жастардың рухына тағзым етіп, желтоқсан құрбандарын бір сәт 1 мин үнсіздікпен еске алайық.
1мин үнсіздік.
2. Жұматаева Т.С
Иә, тәуелсіздік қасиетті ұғым. Оны бағалай да, құрметтей де, қастерлейде білейік. Байтақ даламызда мыңдаған жылда ұрпақ өсіріп, өз алдына ел болсам деген қазақ халқының арманы өткен ғасырдың 1991 жылғы желтоқсанында жүзеге асты. Бақытымызға орай ол біздің ұрпақтың үлесіне тиді, бізге көруге бұйырды.
 Ендеше, келесі сөз кезегін бүгінгі Тәуелсіз Қазақстанның жас ұрпақтары  - жас ұландарға берейік.

1-жүргізуші: 1991 жылы 16 желтоқсанда Қазақстан Тәуелсіздігін  салтанатты түрде жариялады. Бұл қазақ халқы үшін үлкен оқиға, әлем картасынан өз орнын тапты. Бүгінде ел  экономикасында, әлеуметтік, мәдениет саласында үлкен жетістіктерге жеттік. Елбасы Н.Назарбаевтың білгір саясатының арқасында жүздеген ұлт пен ұлыс өкілдері бейбіт  те, еркін жағдайда өмір сүріп жатыр
2-жүргізуші:Болашағына байыппен қарап, барын бағалай білетін, ұрпағын үмітіне сай тәрбиелеген ел озады. Ұлттық дәстүрдің бесігінде тербетіп, тәрбиелеп өсірген елдің болашағы қашанда жарқын, іргесі берік, мәртебесі биік болмақ.
Саптағы оқушылардың тақпақтары:
1 – оқушы:

Тәуелсіздік ата – бабам аңсаған,

Жете алмай құрбан болды қанша адам.

Махамбеттер, кешегі өткен Қайраттар,

Ар кезеңде сен деп ерлік жасаған.

2– оқушы:

Ал, халқым құтты болсын мереке той!

20жыл әжептәуір уақыт қой.

Алды- артқа жіберейік сана мен ой,

Барайық болашаққа  көтеріп бой!

3 – оқушы:

Бір – бірімен қауымдасып тең өсіп,

Халқым жатыр болашақты кеңесіп,

Тәуелсіздік туын тіктік биік қып,

Тұғырында тұрады ол сенесің.

4– оқушы:

Кемеміз жер – ұйыққа бағыт алған,

Бабамыз Асан қайғы армандаған.

Басшысын бұл кеменің елі таңдап,

Қолына берген сеніп Ер Нұрсұлтан.

5 – оқушы:

Ойнап толқын мұхитта ала сұрған,

Зор кеме келе жатыр толқын жарған.

Үстіне көк байрағы желмен толқып,

Бұл кеме қазағымның жол таңдаған.
6 – оқушы:

Сәт – сапар тіледік біз, Тәуелсіз ел,

Арманың орындалсын о, туған ел!

Қазағым жинақтал тартынып бел 

Тұғырын  тәуелсіздік қорғауға кел!

7 – оқушы:

Төрінде Сарыарқаның жаңа Астана

Қаланды ірге тасы кеше ғана.

Бұл күнде зәулім үйлер кең сарайлар,

Көркейтті Астананы жұрт алдында.

8 – оқушы:

Ұмтылған сәт қараңғыдан жарыққа,

Таң болсақта тар қыспаққа, нарыққа.

Төл мерекең құтты болсывн деп бүгін,

Тілек айтам төзімі зор халыққа!

Ән: « Қазақ елі»
Сапта тұрған 5 – 6 оқушы көрмеге барып, мектепшілік кітапханашыдан тәуелсіздікке қатыстымағлұмат алады. (Сұрақ - жауап) 
1-жүргізуші:
Елімізде балалардың жүзінен күлкі кетпесін
2-жүргізуші:
Келешек жас ұрпақ бақытты өмір сүрсін

1-жүргізуші:
Би : «Балалық шақ»
1-жүргізуші: Осы 20жыл уақыт ішінде Республикамызда қаншама елеулі оқиғалар болып өтті. Осының бәрі еліміздің мызғымас беріктігі мен бірлігінің арқасында.
Қазақстан көп ұлтты мемлекет. Соңғы деректер бойынша елімізде барлығы 16млн-нан астам адамдар тұрады. Бұған үлкен көңіл бөліп, жеріміздің әр түкпірінен қандастарымызды туған еліне тартқан ел басымыз Н.Ә. Назарбаев

саясаты халқымыздың көңілінен шықты.

2-жүргізуші: Қазақ халқы өте мейірімді, қонақжай көпшіл халық. Халқымыздың бірлігі, президентіміз Н.Ә. Назарбаевтың ұлылығының арқасында елімізде, кең байтақ жерімізде тыныштық орнатылуда, бейбітшілік сақталуда.
Хроника:
1 оқушы:

1991 жылы 1 желтоқсанда республика жұртшылығы Нұрсұлтан Әбішұлы Назарбаевты Республикамыздың Президенті етіп сайлады.

2 оқушы: 

1991 жылдың 16 желтоқсанда Қазақстан Республикасы Жоғарғы сессиясы «Тәуелсіз демократиялық және құқылық мемлекет» деп жариялады.

3 оқушы:

1992 жылы қазан айында тұңғыш қазақ ғарышкері Тоқтар Әубәкіров ғарышқа самғады. 

4 оқушы:

4 маусымда Президент Қазақстан Республикасының мемлекеттік жалауы, елтаңбасы, әнұраны туралы заңдарға қол қойды.

5 оқушы:

1993 жылы 12 қарашада төл теңгеміз дүниеге келді.

6 оқушы:

1994 жылы 30 маусымда тәуелсіз Қазақстанның ғарышкері Талғат Мусабаев аспан көгіне айлық сапарға аттанды.

 7 оқушы:

1995 жылдың 28 қаңтарында тәуелсіз Қазақстан Республикасының  тұңғыш «Ата заңы» қабылданды.

8 оқушы: 1995 жылы ақыл-ойдың данышпаны, қазақ халқының дана ақыны Абай Құнанбайұлының 150 жасқа толған мерейтойы дүниежүзілік көлемде аталып өтілді.

9  оқушы:

1996 жылы 30 тамызда жаңа «Қазақстан Конститутциясына» 1 жыл толды. Бұл күні Алматының орталық алаңында «Тәуелсіздік» ескерткіші ашылды.

10 оқушы:

1997 жыл «Жалпы ұлттық татулық пен саяси қуғын – сүргін құрбандарын еске алу» жылы болып белгіленді.

11 оқушы: 

1998 жыл «Халық бірлігі мен ұлттық тарих» жылы болды.

12 оқушы: 

1999 жыл «Ұрпақтар бірлігі мен сабақтастығы» жылы болып белгіленді. 

13 оқушы:

2000 жыл «Мәдениетті қолдау» жылы болды.

14 оқушы:

2001 жылы 16 желтоқсанда тәуелсіз еліміз 10 жасқа толды.

15 оқушы:

2002 жыл «Денсаулық» жылы болып жарияланды.

16 оқушы:

2003 жыл «Ресейдің Қазақстандағы жылы» болып жарияланды.

17 оқушы:

2003-2005 жыл «Ауыл жылдары» болып жарияланды 

18 оқушы: 

2006 жылы  «Қазақстанда Пушкин, Ресейде Абай жылы»  болып жарияланды

19 оқушы:

2007 жылы «Қазақстандағы Германия жылы» болып жарияланды

20 оқушы:

2008 жылы «Украинадағы Қазақстан жылы» болып жарияланды
2009 жылы «100 мектеп, 100 аурухана бағдарламасы қабылданды.»
21 оқушы:

2010жылы Қазақстанда самид өтті.
2011жылы Астана, Алматы қаласында «Азияда» ойындары өтті.
Би: «Игигай »
1-жүргізуші: Бүгінгі мерекелік шарамыздың қадірлі қонағы Көрнеділов Дариғул Нұрболұлына сөз береміз. ҚАРСЫ АЛЫҢЫЗДАР!!!
2-жүргізуші: Тәуелсіздігімізге 20жыл ендеше осыдан 20жыл бұрын дүниеге келген жас сәби, нәрестелерге де 20жыл толыпты. Бүгінгі тәуелсіздік құрдастарын ортаға шақырайық: Шардарбеков Жандарбек Ерланұлы. ҚАРСЫ АЛЫҢЫЗДАР!!!
Би: « Қаражорға  »
Көрініс: «Киелі ағаш» Оқушылар киелі ағашқа ақтықтар байлап,тілектерін айтады. Бұл киелі ағаш бүгінгі мерекенің бәйтерегі болады. Оның басында ақ көгершіндер отырады. 
Ән: «Ақ көгершін»

Хор: «Атамекен» От шашу

ҚР-ның Тәуелсіздігінің 20 жылдығына

Тақырыбы:

Тәуелсіз Қазақстанның 
жас ұландары
Орындаған: 3 «Б», 4 «Б»

Сынып жетекшілері: Туксанбаева Г.Т., Жуматаева Т.С

Қарағанды- 2011ж
